
1 HYRJE
Raporti Vjetor i Inspektorit të Përgjithshëm të Inspektoratit të Lartë të Deklarimit dhe Kontrollit të Pasurive dhe Konfliktit të Interesave, paraqitet në përmbushje të detyrimit ligjor parashikuar në nenin 39 të ligjit nr. 9049, datë 10.4.2003 “Për deklarimin dhe kontrollin e pasurive, të detyrimeve financiare të të zgjedhurve dhe të disa nëpunësve publikë”, i ndryshuar. 

Përmes këtij Raporti, Inspektorati i Lartë bën të njohur punën dhe aktivitetin institucional; problematikën me të cilën është ndeshur gjatë vitit raportues për zbatimin e kuadrit të tij ligjor; rezultatet e arritura; masat konkrete të marra në funksion të parandalimit dhe luftës kundër korrupsionit dhe të forcimit të shtetit ligjor; bashkëpunimin ndër-institucional; bashkëpunimin dhe transparencën e realizuar me median, shoqërinë civile, organizmat ndërkombëtarë, dhe institucionet homologe. 
Inspektorati i Lartë i Deklarimit dhe Kontrollit të Pasurive dhe Konfliktit të Interesave (Inspektorati i Lartë), gjatë vitit raportues ka bazuar aktivitetin dhe performancën e tij institucionale për zbatimin me korrektësi të dy ligjeve të rëndësishme në luftën kundër korrupsionit; respektivisht ligjit nr. 9049, datë 10.4.2003 “Për deklarimin dhe kontrollin e pasurive, të detyrimeve financiare të të zgjedhurve dhe disa nëpunësve publikë”, i ndryshuar, dhe ligjit nr. 9367, datë 7.4.2005 “Për parandalimin e konfliktit të interesave në ushtrimin e funksioneve publike”, i ndryshuar, rezolutës së Kuvendit të Shqipërisë për vitin 2013 (miratuar në korrik të 2014), si edhe Rekomandimeve të Komisionit Europian, paraqitur në Progres Raportin e viteve 2013 dhe 2014 për Shqipërinë. 
2 TË DHËNA MBI DEKLARIMIN E INTERESAVE PRIVATE
2.1 Administrimi i deklaratave

Gjatë vitit 2014 Inspektorati i Lartë ka vijuar punën në procesin e pranimit, regjistrimit dhe administrimit të deklaratave të interesave private të subjekteve që mbartin detyrim për deklarim.
Nga të dhënat e regjistruara dhe të administruara nga Zyra e Administrimit të Deklaratave, rezulton që numri i përgjithshëm i subjekteve (subjekte në funksion, ish-subjekte deklarues dhe persona të lidhur) deri më 31.12.2014 është 13037 subjekte deklarues, nga të cilët:
· 38% ose 4978 subjekte rezultojnë të jenë në funksion, dhe

· 62% ose 8059 rezultojnë të jenë ish-subjekte deklarues 

PARAQITJA GRAFIKE E NUMRIT TË PËRGJITHSHËM TË SUBJEKTEVE DEKLARUES 

Numri i deklaratave të administruara nga Inspektorati i Lartë për vitin 2014, është 6859 deklarata të interesave private, nga të cilat, të ndara sipas llojeve të tyre, rezultojnë këto të dhëna statistikore:

· Deklarata Periodike/Vjetore (për vitin deklarues 2013) – 4489 deklarata;
· Deklarata Para Fillimit të Detyrës (2014) – 1388 deklarata;
· Deklarata Pas Largimit nga Funksioni (2014) – 982  deklarata;

Nga të dhënat e mësipërme rezulton se numri i përgjithshëm i deklaratave të interesave private të administruara nga ILDKPKI-ja në krahasim me një vit më parë është shtuar me 147 deklarata, ndërkohë që vërehet dhe një shtesë e numrit të deklaratave para fillimit të detyrës me 274 deklarata të reja të administruara vetëm gjatë vitit 2014. 
2.2 Skanimi, përpunimi paraprak dhe kontrolli aritmetik dhe logjik
Gjatë vitit raportues, Inspektorati i Lartë ka administruar 6859 deklarata të interesave private. Bazuar në nenin 24 të ligjit nr. 9049, datë 10.4.2003 “Për deklarimin dhe kontrollin e pasurive...”, i ndryshuar, përcaktohet që të gjitha deklaratat e depozituara dhe të administruara pranë Inspektoratit të Lartë, kalojnë në fazën e skanimit, kontrollit të përpunimit paraprak, kontroll i cili përfshin juridiksionin, rregullsinë e plotësimit të deklaratës dhe të anekseve të saj, dokumentet justifikues dhe ligjshmërinë e tyre.  

Për vitin 2014 janë skanuar e kontrolluar paraprakisht 9004 deklarata të interesave private të mbartura nga viti 2012 dhe 2013 si edhe 6859 deklarata të interesave private që i përkasin vitit 2014.   
Paralel me skanimin dhe kontrollin paraprak, brenda vitit, Inspektorati i Lartë kryen dhe procesin e kontrollit aritmetik dhe logjik i cili vërteton saktësinë e vlerësimit të pasurisë së deklaruar, saktësinë e burimeve financiare të deklaruara dhe mjaftueshmërinë e mbulimit të pasurisë nga burimet e deklaruara, sipas përcaktimeve ligjore, bazuar në nenin 25 të ligjit nr. 9049, datë 10.4.2003 “Për deklarimin dhe kontrollin e ...”, i ndryshuar.
Të dhënat e kontrollit aritmetik e logjik për vitin raportues janë si vijon:
Numri total i deklaratave të administruara nga ILDKPKI, për vitin 2014, është prej 6859 deklarata të interesave private. Bëjmë me dije, se faza e kontrollit paraprak është përmbushur nga ILDKPKI-ja, dhe deri në 31.12.2014 ka përfunduar Kontrolli Aritmetik dhe Logjik për të gjitha deklaratat e administruara.
Risjellim në vëmendje se ILDKPKI-ja kishte mbartur 2290 deklarata nga viti 2012 edhe 6714 të tjera nga viti 2013. Deklaratat e sipërpërmendura të interesave private duhej të kontrolloheshin gjatë vitit 2013 e 2014, por kontrolli i tyre nuk ishte kryer. Në këtë mënyrë, në fillim të vitit 2014, ILDKPKI-ja kishte trashëguar nga vitet paraardhëse 9004 deklarata të interesave private të pakontrolluara. Ndërkohë që deri më 31 mars 2014 institucioni administroi dhe 6859 deklarata të reja të cilat duhet të kalonin kontrollin paraprak e atë aritmetik dhe logjik deri më 31.12.2014. 
Për të shmangur një situatë kolapsi institucional, e në mënyrë që të rikuperohej prapambetja e krijuar nga keqadministrimi i institucionit në vite, deklaratat e prapambetura u kaluan në kontroll aritmetik e logjik gjatë periudhës Shkurt – Gusht 2014. Kjo fazë e kontrollit u përfundua brenda një kohe të shkurtër duke angazhuar të gjitha burimet njerëzore të institucionit. Më tej u procedua dhe me kontrollin aritmetik e logjik të 6859 deklaratave të grumbulluara gjatë 2014. Procesi i kontrollit paraprak dhe atij aritmetik e logjik për 15863 deklarata përfundoi nga ILDKPKI-ja në datë 31.12.2014, duke realizuar me 100% kontrollin e tyre. 
· Në këtë mënyrë Inspektorati i Lartë ka zbatuar dhe rekomandimin e Kuvendit të Republikës së Shqipërisë, përcaktuar në Rezolutën e tij për vitin 2013, i cili kërkonte nga ILDKPKI-ja “Marrjen e masave të menjëhershme organizative për të evaduar punën e papërfunduar, të mbartur nga vitet e kaluara, në mënyrë që viti 2015 ta gjejë ILDKPKI-në në parametra normalë”. 
2.3 Kontrolli i Plotë
Objekti kryesor i veprimtarisë së ILDKPKI-së është ushtrimi i kontrollit të plotë dhe hetimit administrativ për të vërtetuar saktësinë dhe vërtetësinë e të dhënave të pasurive, të ardhurave dhe detyrimeve të deklaruara nga zyrtarët dhe personat e lidhur me ta si dhe konstatimin e rasteve të konfliktit të interesave në ushtrimin e funksioneve publike. 
Pas ndryshimeve ligjore të miratuara në Kuvend në Prill të vitit 2014, praktika e kontrollit të plotë bazuar në përzgjedhjen rastësore të zyrtarëve me short u shfuqizua. Në vitin 2014, kontrolli i plotë u krye sipas një skeme kohore saktësisht të përcaktuar, (neni 25/1 të ligjit nr. 9049, datë 10.4.2003, “Për deklarimin dhe kontrollin e pasurive...”, i ndryshuar), bazuar në funksionet publike si dhe në të dhëna të grumbulluara nga burime të ligjshme prej ILDKPKI-së.  
· Në këtë mënyrë Inspektorati i Lartë ka zbatuar dhe rekomandimin e Kuvendit të Republikës së Shqipërisë përcaktuar në Rezolutën për vitin 2013 i cili kërkonte nga ILDKPKI-ja “Marrjen e masave të menjëhershme për zbatimin e ndryshimeve të fundit ligjore, lidhur me skemën e kontrollit të plotë të zyrtarëve”. 
Bazuar, në nenin 25/1 të ligjit nr. 9049, datë 10.4.2003, “Për deklarimin dhe kontrollin e pasurive...”, i ndryshuar, në skemën e re të kontrollit, ILDKPKI duhet të ushtrojë jo më pak se 1200  kontrolle të plota në vit për shkak të detyrimit ligjor.
Për vitin 2014, nga muaji maj, janë miratuar dhe kanë kaluar për kontroll të plotë 1496 subjekte deklarues për shkak të funksionit ose katërfishi i praktikës së zbatuar në vitet paraardhëse, gjatë të cilave numri maksimal i kontrolleve të plota të kryera ka qenë ai i 450 subjekte deklarues në vit. 
Për rrjedhojë, janë marrë masa administrative “me gjobë” për 474 subjekte dhe janë dorëzuar 114 kallëzime penale pranë organit të akuzës. 
Në 1496 kontrolle të plota/ rikontrolle apo dosje të trajtuara nga ILDKPKI gjatë vitit raportues, 367 subjekte ishin nga sistemi gjyqësor, 667 subjekte nga administrata tatimore, 86 nga administrata doganore, 31 nga Banka e Shqipërisë, 143 subjekte nga bashkitë dhe komunat etj. Gjithashtu, përkatësisht 10 subjekte në funksionet “prokurorë” përbëjnë personat e lidhur (bashkëshorti/ja bashkëjetuesi/ sja dhe fëmijët madhorë) të cilët kanë kaluar në kontroll të plotë së bashku dhe për shkak të subjektit deklarues parësor.
· Përzgjedhja e subjekteve deklarues të sipërpërmendur për kalim në kontroll të plotë u krye bazuar në ligj, pra bazuar në skemën e re të kontrollit të parashikuar në të, por dhe në Rezolutën e Kuvendit të Republikës së Shqipërisë, për vitin 2013, e cila kërkonte nga Inspektorati i Lartë “Fillimin e menjëhershëm të punës për të evidentuar se cilat kategori zyrtarësh nuk janë kontrolluar asnjëherë në këto dhjetë vite, duke i futur menjëherë në kontroll të plotë”.  Kjo detyrë, e cila u krye me sukses në vitin 2014, do të vazhdojë dhe në vitin 2015, duke kaluar në kontroll të plotë të disa kategorive të tjera subjektesh deklarues të pa kontrolluara, në masën 80% gjatë 10 viteve të fundit, ndër më të rëndësishmit, mund të përmendim zyrtarët e administratës doganore dhe  prokurorët. 
Bëjmë me dije, se për vitin 2014, Inspektorati i Lartë ka filluar 16 verifikime apo kontrolle të plota, kur ka qenë nevoja, bazuar dhe në informacione të ardhura nga denoncimet në numrin pa pagesë 0800 9999, posta zyrtare dhe elektronike, media e shkruar, ajo vizive etj.

· Rezoluta e Kuvendit të Republikës së Shqipërisë, për vitin 2013, rekomandonte e kërkonte nga Inspektorati i Lartë “Forcim të mekanizmave investigues për pasuritë e paluajtshme në terren dhe interesat privatë të zyrtarëve, brenda dhe jashtë vendit” si dhe “Marrjen e masave për të rikontrolluar dosjet e zyrtarëve, për të cilat ka informacione të besueshme se janë mbyllur në kundërshtim me ligjin”, detyra të cilat për vitin 2014 janë trajtuar me prioritet e zbatuar plotësisht nga ILDKPKI-ja.
PARAQITJA GRAFIKE PËR KONTROLLIN E PLOTË PËR VITIN 2014

Nga treguesit statistikorë, rezulton të kemi një rritje të ndjeshme të mekanizmave investigues, brenda dhe jashtë vendit, në funksion të një kontrolli të plotë e të gjithanshëm. Ndonëse hetimi jashtë vendit paraqet vështirësi të konsiderueshme, Inspektorati i Lartë, ka intensifikuar punën bashkëpunuese me institucionet homologe dhe agjencitë antikorrupsion në rajon, veçanërisht me Kosovën, Malin e Zi dhe Maqedoninë, për të gjurmuar pasuritë e zyrtarëve shqiptarë në rajon dhe lëvizjet e tyre (hyrje – daljet) nga vendet fqinje. (shiko më poshtë bashkëpunimin ndër-institucional dhe ndërkombëtar)  
PARAQITJA GRAFIKE PËR KONTROLLIN E PLOTË NDËR VITE

Siç u theksua më lart, për vitin 2014, kanë kaluar për kontroll të plotë 1496 subjekte deklarues. Nga të dhënat e regjistruara, rezulton se të gjitha dosjet e tyre kanë përfunduar. 
3 REZULTATET E KONTROLLIT 
Inspektorati i Lartë, krahas rolit parandalues, ka detyrimin ligjor të ushtrojë dhe kompetencat e tij ndëshkuese, përmes aplikimit të masave administrative “gjobë”, propozimeve për masa disiplinore deri në largim nga detyra, drejtuar institucioneve publike dhe kallëzimeve penale, depozituar në organin e akuzës, ndaj zyrtarëve-subjekte deklarues, të cilët konstatohen se janë në shkelje të ligjit. 
3.1 Masat Administrative
Në zbatim të nenit 44 të ligjit nr. 9367, datë 7.4.2005 “Për parandalimin e konfliktit të interesave...”, dhe nenit 40, të ligjit nr. 9049, datë 10.4.2003 “Për deklarimin dhe kontrollin e pasurive...”, të ndryshuar, për shkelje të afateve të deklarimit, rregullave të deklarimit apo vendimmarrjes në kushtet e konfliktit të interesave, Inspektorati i Lartë ka aplikuar masën administrative “gjobë”, ndaj 474 subjekteve deklarues, pas amendimeve ligjore të prillit 2014. Nëse i referohemi viteve të fundit kemi këto tregues statistikorë: 0 (zero) masa administrative të aplikuara gjatë vitit 2013; 71 masa në vitin 2012 dhe 117 të tilla në vitin 2011. Ajo që konstatohet lehtësisht është rritja e aplikimit të masave administrative nga ILDKPKI-ja, dhe se këto masa nuk janë aplikuar vetëm ndaj subjekteve në funksion, por dhe ndaj atyre të larguar nga funksioni për periudhën që kanë qenë në detyrë. Ky fakt tregon seriozitet dhe korrektësi në punën e institucionit, si dhe dëshmon një trajtim të barabartë për të gjithë subjektet deklarues, pavarësisht nivelit drejtues të tyre. Janë të shumtë rastet e aplikimit të masave administrative ndaj zyrtarëve të nivelit të lartë drejtues, ku mund të përmenden, deputetë, zv/ministër, drejtorë drejtorie, gjyqtarë, prokurorë etj. 
Në këtë mënyrë Inspektorati i Lartë, ka siguruar zbatimin e rekomandimit të përcaktuar në Rezolutën e Kuvendit të Republikës së Shqipërisë, për vitin 2013, e cila kërkonte nga Inspektorati i Lartë “Zbatim korrekt të ligjeve të deklarimit dhe kontrollit të pasurive dhe konfliktit të interesit dhe ndryshimeve ligjore përkatëse, përmes respektimit të ligjshmërisë, barazisë, paanësisë dhe drejtësisë, publicitetit dhe konfidencialitetit, pavarësisë 
dhe respektimit të parimit të proporcionalitetit”.
PARAQITJA GRAFIKE E MASAVE ADMINISTRATIVE NDËR VITE

3.2 Kallëzime Penale
Një ndër shqetësimet e shprehuara në Raportin e Progresit për Shqipërinë për vitin 2014, ishte fakti se “ILDKPKI ka zbuluar një numër në rritje të rasteve të dyshuara të deklarimit të pasurive, megjithatë numri i përgjithshëm i çështjeve të hetuara dhe të referuara në prokurori ka vijuar të mbetet i ulët”.
Për vitin 2014, si asnjëherë më parë, Inspektorati i Lartë ka paraqitur 114 kallëzime penale pranë organit të akuzës, kryesisht në zbatim të neneve 257/a (1,2), 287, 244, 186 të Kodit Penal, e duke përfshirë zyrtarë të të gjitha kategorive e niveleve. Gjatë praktikës institucionale 12-vjeçare të ILDKPKI-së, 2003-2014, janë depozituar, në mënyrë kumulative, rreth 57 kallëzime penale. Kallëzimet penale dërguar pranë organit të Prokurorisë në vitet e fundit janë si vijon:

Në vitin 2011 për 16 zyrtarë;

Në vitin 2012 për 6 zyrtarë;

Në vitin 2013 për 0 zyrtarë;

Në  vitin 2014 për 114 zyrtarë
Ndërkohë, që vetëm në një vit numri total i kallëzimeve penale të depozituara pranë organit të akuzës ka qenë 114. Të dhënat statistikore qartazi tregojnë se institucioni i ILDKPKI-së ka tejkaluar me dyfish numrin e përgjithshëm të kallëzimeve penale të kryera që nga momenti i krijimit të institucionit. Për herë të parë, këtë vit, janë depozituar një numër i konsiderueshëm kallëzimesh penale për zyrtarë të niveleve të larta drejtuese, si anëtarë KLD-je, gjyqtarë të shkallës së parë dhe apelit, prokurorë, ambasadorë, këshilltarë, titullarë institucionesh publike, drejtues të qeverisjes vendore si dhe nëpunës të nivelit të mesëm drejtues. Kjo tregon, për rritjen e goditjes dhe fuqisë vepruese të institucionit të ILDKPKI-së ndaj veprave penale të fshehjes së pasurisë, korrupsionit dhe krimit ekonomik.
· Në këtë mënyrë dhe nëpërmjet rezultateve të arritura, Inspektorati i Lartë ka siguruar zbatimin e rekomandimit të përcaktuar në Rezolutën e Kuvendit të Republikës së Shqipërisë, për vitin 2013, e cila kërkonte nga Inspektorati i Lartë që me “Përparësi të fokusohet drejt hetimeve proaktive, veçanërisht hetimet ndaj pasurive të pashpjegueshme, rritjes së rasteve të zbuluara të korrupsionit të nivelit të lartë për të avancuar më tej gjurmimin e rasteve dhe denoncimin e penalizimin e këtyre subjekteve dhe personave të lidhur me ta.”. Në arritjen e këtyre rezultateve ka ndikuar dhe puna e kryer kryesisht nga institucioni duke shfrytëzuar burimet e ligjshme të të dhënave, si informacionet në median e shkruar dhe atë vizive, numrin jeshil/ pa pagesë dhe adresat elektronike të komunikimit/ emailit të hapura për ankesat dhe denoncimet e publikut të gjerë. 
GRAFIK KALLËZIMESH PENALE NDËR VITE

3.3  Masa disiplinore
Në të gjitha rastet, që janë evidentuar shkelje të ligjeve nr. 9049, datë 10.4.2003 “Për deklarimin dhe kontrollin e pasurive...”, i ndryshuar, dhe nr. 9367, datë 7.4.2005 “Për parandalimin e konfliktit të interesave...”, i ndryshuar, dhe janë aplikuar masa administrative “gjobë” apo depozituar kallëzime penale,  Inspektorati i Lartë i ka shoqëruar këto masa dhe me njoftime e kërkesa pranë autoriteteve publike (institucioneve) si organe eprore të zyrtarëve që kanë kryer shkeljet ligjore të sipërpërmendura, duke kërkuar marrjen e masave disiplinore në mënyrë të përshkallëzuar, deri në largimin nga detyra. 
4 ROLI PARANDALUES DHE NDËRGJEGJËSUES 
Inspektorati i Lartë i Deklarimit dhe Kontrollit të Pasurive dhe Konfliktit të Interesave, ka qenë gjithnjë i angazhuar në rolin ndërgjegjësues dhe parandalues, në funksion të ligjit nr. 9049, datë 10.4.2003 “Për deklarimin dhe kontrollin e pasurive...”, i ndryshuar, dhe ligjit nr. 9367, datë 7.4.2005 “Për parandalimin e konfliktit të interesave...”, i ndryshuar. Ky rol është ushtruar duke përdorur të gjitha mjetet ligjore e institucionale praktike në dispozicion të institucionit. 
Njëri prej mjeteve parandalues të aplikuara ka qenë ai i ndryshimeve ligjore të propozuara në Kuvendin e Shqipërisë në prill të vitit 2014. Ato kanë qenë të propozuara dhe bazuara në mësimet e nxjerra nga përvoja institucionale e ILDKPKI-së. 
Për rrjedhojë, amendimet e fundit të kuadrit ligjor të institucionit (Prill 2014) dhe risitë në funksion të forcimit të kapaciteve investiguese të ILDKPKI-së të miratuara nga Kuvendi dhe zbatuara nga Inspektorati i Lartë ishin si vijon: 
· Ulja e vlerës së “sendeve me vlerë të veçantë” dhe ulja e vlerës së “shpenzimeve të deklarueshme” të kryera gjatë vitit të deklarimit, të cilat janë objekt deklarimi, nga 500.000 (pesëqind mijë) lekë në 300.000 (treqind mijë) lekë;

· Parashikimi në një dispozitë të veçantë për kufizimin e mbajtjes e deklarimit të shumave CASH, mbi vlerën 1.500.000 (një milion e pesëqind mijë) lekë, për të gjithë zyrtarët të cilët janë apo bëhen subjekte deklarues si pasojë e funksionit publik, duke i dhënë përfundimisht një zgjidhje ligjore njërës nga mënyrat e pastrimit të parave të zyrtarëve të lartë. Ky instrument ligjor parandaloi një praktikë të shëmtuar të deklarimit të shumave maramendëse monetare dhe fiktive prej zyrtarëve para fillimit të detyrës, të cilët kishin për qëllim nxjerrjen e përfitimeve të paligjshme gjatë kryerjes së saj, nëpërmjet akteve korruptive apo shpërdorimit të detyrës. Përcaktimi i një afati kohor (prej 7 vjetësh) për të kryer kontroll të plotë për të gjithë zyrtarët, të cilët janë subjekt deklarimi, dhe që nuk janë të parashikuar në nenin 25/1 të ligjit ekzistues. 

· Në funksion të transparencës institucionale, është propozuar thjeshtimi i procedurave për publikimin e deklaratave të interesave private, duke shmangur detyrimin për publikimin e tyre, vetëm pasi të jetë kryer kontrolli aritmetik dhe logjik. 

· Përfshirja e gjyqtarëve dhe prokurorëve të nivelit të gjykatës së shkallës së parë  dhe në atë të apelit, në kufizimin absolut të parashikuar në pikën 1 të nenit 21 për lidhjen e kontratave me institucione publike për prokurimin e fondeve publike, për koncesione, etj.
· Parashikimi i një neni të veçantë ku të përcaktohet se paraqitja e të dhënave të rreme në deklaratat e konfliktit të interesit dhe dokumentacionit shoqërues sikurse tek formulari i deklarimit të pasurisë, do të sanksionohet sipas dispozitave të Kodit Penal. Ky ndryshim i propozuar konsiderohet i rëndësishëm përsa i përket hetimit, parandalimit dhe ndëshkimit të konfliktit të interesit, për kategorinë e zyrtarëve që ushtrojnë funksione publike. 
Aktet nënligjore të miratuara nga Inspektori i Përgjithshëm gjatë vitit 2014 kanë plotësuar kuadrin ligjor të Inspektoratit të Lartë duke siguruar një përputhshmëri gërmë për gërmë me legjislacionin në fuqi, të ndryshuar. Bëjmë me dije se janë miratuar 12 akte nënligjore, urdhëra të nxjerra në periudhën mars-nëntor 2014, të cilat janë publikuar dhe në faqen zyrtare të ILDKPKI-së, dhe që janë si vijon: 

1. Urdhër nr. 1499, datë 12.9.2014 “Për miratimin e Rregullores së Brendshme të ILDKPKI-së”                                                                 

2. Urdhër nr. 1406, datë 5.9.2014 “Për miratimin e Rregullores për Parandalimin e Konfliktit të Interesave në ushtrimin e funksioneve publike në ILDKPKI”
3. Urdhër nr. 1286, datë 2.9.2014 “Për përcaktimin e masave për ndalimin e pirjes së duhanit në mjediset e punës së ILDKPKI-së”                                                                  

4. Urdhër nr. 1284, datë 2.9.2014 “Për miratimin e Kodit të Etikës së ILDKPKI-së”

5. Urdhër nr. 1008, datë 18.6.2014 “Për përcaktimin e kategorisë së zyrtarëve të administratës tatimore të cilët i nënshtrohen kufizimeve të nenit 32 të ligjit nr. 9367, datë 7.4.2005 "Për parandalimin e konfliktit të interesave në ushtrimin e funksioneve publike", i ndryshuar. 

6. Urdhër nr. 1007, datë 18.6.2014 “Për përcaktimin e kategorisë së zyrtarëve të administratës doganore të cilët i nënshtrohen kufizimeve të nenit 32 të ligjit nr. 9367, datë 7.4.2005 "Për parandalimin e konfliktit të interesave në ushtrimin e funksioneve publike", i ndryshuar. 

7. Urdhër nr. 3528, datë 23.6.2014 “Për  zbatimin e nenit 21 të ligjit nr. 9367 datë 7.4.2005, i ndryshuar, për  Agjencinë e Prokurimit Publik.
8. Urdhër nr. 997, datë 18.6.2014 “Për publikimin e deklaratave të interesave private”.
9. Urdhër nr. 996, datë 16.6.2014 “Për miratimin e formularëve të deklarimit të interesave private”.                                                                         

10. Urdhër nr .29,  datë 17.3.2014 “Për ndryshim në Urdhërin nr. 620 datë 22.11.2012 “Për miratimin e llojeve të deklaratës së interesave private”.
11. Urdhër nr. 28,  datë 13.3.2014 “Për përcaktimin e shkeljeve të tjera ligjit nr. 9367, datë 07.04.2005 "Për parandalimin e konfliktit të interesave në ushtrimin e funksioneve publike", i ndryshuar.
12. Urdhër nr. 27, datë 13.3.2014 “Për përcaktimin e shkeljeve të tjera ligjit nr. 9049, datë 10.4.2003 “Për deklarimin dhe kontrollin e pasurive, të detyrimeve financiare të të zgjedhurve dhe disa nëpunësve publikë”, i ndryshuar.
Në këtë mënyrë dhe duke marrë masa për zbatimin në praktikë të ndryshimeve ligjore të sipërpërmendura, Inspektorati i Lartë, ka implimentuar dhe rekomandimin e përcaktuar në Rezolutën e Kuvendit të Republikës së Shqipërisë, për vitin 2013, i cili kërkonte nga Inspektorati i Lartë “Përmirësimin e metodologjisë së kontrolleve të deklarimit të pasurive, analizë e vlerësimit të rrezikut në verifikime të detajuara të aseteve dhe përcaktimi i  niveleve të  jetesës për të llogaritur balancën e të ardhurave dhe shpenzimeve”. 
Bëjmë me dije se legjislacioni, në të cilin bazohet veprimtaria e ILDKPKI-së, përcakton qartë kriteret ligjore sipas të cilave zyrtarët mbartës të detyrimit për deklarim kalojnë në kontroll të plotë dhe/ose hetim administrativ. Analizat e riskut në punën e ILDKPKI shërbejnë vetëm në përcaktimin e kategorisë së zyrtarëve që futen në rrethin e subjeketeve deklaruese dhe për frekuencën (shpeshtësinë për shkak të riskut të lartë ose të ulët) e kontrollit të tyre. Kjo analizë është kryer përpara propozimit të ndryshimeve ligjore të miratuara në prill të 2014. Për rrjedhojë, skema e re e kontrolleve të plota ka parashikuar kontrollin e të gjithë zyrtarëve të tjerë, përveç atyre funksioneve të përcaktuara në mënyrë taksative nga neni 25/1 i ligjit nr. 9049…, një herë në 7 vjet. Kjo formulë, është një risi e ndryshimeve ligjore të vitit raportues dhe siguron kontrollin e plotë të të gjithë zyrtarëve-subjekte deklarues. Një formulë e tillë ka qenë pasojë e analizave të detajuara të riskut të ILDKPKI-së dhe ekperiencës 12 vjeçare të këtij institucioni. 
Përsa i përket verifikimit të aseteve të subjekteve deklarues bazuar në nivelin e jetesës në vend, bëjmë me dije, se një verifikim i tillë kyhet në njërën prej fazave të kontrollit, konkretisht gjatë kontrollit aritmetik e logjik. Në çdo rast gjatë kryerjes së tij, por dhe gjatë kontrollit të plotë, llogariten të ardhurat dhe shpenzimet e subjektit deklarues dhe personave të lidhur me të (përfshirë dhe shpenzimet e deklarueshme të cilat janë konfidenciale). Gjithashtu, për përcaktimin e nivelit të jetesës, Inspektorati i Lartë merr në konsideratë si shpenzime minimale për frymë/familje në muaj/vit, të dhënat e dërguara nga INSTAT, si i vetmi burim zyrtar për vendin tonë.  
Gjithashtu, Inspektorati i Lartë, në zbatim të detyrimeve të tij ligjore, në mënyrë periodike, por dhe rast pas rasti ka ofruar asistencë teknike dhe ligjore për autoritetet përgjegjëse, dhe me kërkesë të tyre, si një ndër strukturat kryesore për parandalimin, trajtimin dhe zgjidhjen e rasteve të konfliktit të interesave brenda institucionit ku ato ushtrojnë funksionet e tyre. 
Me ndryshimet ligjore të vitit 2014, u realizua dhe një ndarje kompetencash midis Inspektoratit të Lartë, i cili mundëson trajnimin dhe këshillimin e autoriteteve përgjegjëse, dhe këtyre të fundit, të cilët japin asistencë të drejtpërdrejtë zyrtarëve-subjekte deklarues brenda intitucioneve respektive. Për rrjedhojë, në bazë të legjislacionit në fuqi (ligjit nr. 9049, datë 10.4.2003 “Për deklarimin dhe kontrollin e pasurive…” dhe ligjit nr. 9367, datë 7.4.2005 “Për parandalimin e konfliktit të interesave…”) parashikohet se ILDKPKI-ja kryen vetëm trajnimin e autoriteteve përgjegjëse dhe jo atë të zyrtarëve të veçantë të cilët duhet të trajnohen apo këshillohen prej autoriteteve përgjegjëse në institucionet përkatëse ku zyrtari ushtron detyrat funksionale. (Urdhër i Inspektorit të Përgjithshëm nr. 1, datë 27.6.2014, “Për krijimin, funksionimin dhe përgjegjësitë e strukturave të autoriteteve përgjegjëse për parandalimin e konfliktit të interesave, në institucionet publike”, neni 5). Kjo përgjegjësi është ndarë dhe bazuar në faktin se veçanërisht për çështjen e parandalimit dhe zgjidhjes së konfliktit të interesave rast pas rasti, ILDKPKI-ja, përveç rastit të raportimit apo denoncimit nga qytetarët, është në pamundësi për të marrë dijeni apo evidentuar këtë konflikt i cili ndodh brenda institucionit dhe zinxhirit vendimmarrës institucional.  

Në funksion të rolit parandalues dhe ndërgjegjësues të strukturës së Autoritetit Përgjegjës, Inspektorati i Lartë, për vitin 2014, ka marrë këto masa për intensifikimin e marrëdhënieve me to dhe për realizimin e rekomandimit të përcaktuar në Rezolutën e Kuvendit të Republikës së Shqipërisë, për vitin 2013, i cili kërkonte nga Inspektorati i Lartë “Komunikim intensiv me autoritetet përgjegjëse në institucionet publike për ndryshimet e fundit ligjore”.
Ajo ka organizuar si më poshtë vijon: 
1. Kontrolle mbi autoritetet përgjegjëse në periudhat: tetor (44 autoritete) - nëntor (45 autoritete) dhe dhjetor 2014 (20 autoritete), duke kontrolluar në total 109 autoritete përgjegjëse. Qëllimi i këtij kontrolli ka qenë evidentimi i problematikave të ndeshura dhe përmirësimi i rolit dhe funksionit të “Autoriteteve Përgjegjëse” në ushtrimin e funksioneve të tyre.
2. Në bashkëpunim dhe me mbështetjen e OSBE-së, në datën 13 nëntor 2014, ka realizuar trajnimin e 90 autoriteteve përgjegjëse në nivel qëndror, duke përfshirë këtu dhe ato të Kuvendit, Prokurorisë së Përgjithshme; Këshillit të Lartë të Drejtësisë, Ministrisë së Drejtësisë, Këshillit të Ministrave dhe kancelarëve të Gjykatës Kushtetuese e Gjykatës së Lartë etj. Tema e trajnimit dhe axhenda e tij adresonte rekomandimet e GRECO-s duke trajtuar gjerësisht në mënyrë teorike dhe praktike rastet e parandalimit dhe zgjidhjes së konfliktit të interesave (të vazhdueshëm dhe rast pas rasti) dhe rolin, funksionet e përgjegjësitë e autoriteteve përgjegjëse në këtë proces. Ky aktivitet vinte gjithashtu në kuadër të kërkesës së Kuvendit drejtuar ILDKPKI-së për “Marrjen e masave të menjëhershme për forcimin e kapaciteteve kontrolluese për konfliktin e interesit në përgjithësi dhe nenit 21, të ligjit nr. 9367, në veçanti, bazuar edhe në ndryshimet e fundit të ligjit për konfliktin e interesave. Shtimi i rasteve të trajtuara të konfliktit të interesit, si dhe krijimi i regjistrit elektronik të rasteve të parandalimit te tyre”. Duke qenë se autoritetet përgjegjëse, janë ato që zbulojnë, evidentojnë dhe trajtojnë konfliktin e interesave rast pas rasti, të cilin Inspektorati i Lartë është në pamundësi për ta adresuar, forcimi i kapaciteteve të tyre përmes trajnimeve, udhëzimeve, këshillimeve dhe vënies në dispozicion të literaturës përkatëse, do të sillte dhe shtimin e kapjes dhe trajtimit në kohë të konflikteve të interesave brenda institucioneve publike.  
3. Gjatë periudhës shtator-nëntor 2014, (si dhe gjatë trajnimit) janë shpërndarë dhe janë vendosur në faqen zyrtare të ILDKPKI-së materiale shpjeguese dhe ndërgjegjësuese për autoritetet përgjegjëse, ku mund të përmendim: 

-  Legjislacionin mbi deklarimin e kontrollin e pasurive dhe parandalimin e konfliktit të interesave (broshurë); 
-  Guidën mbi deklarimin e kontrollin e pasurive dhe parandalimin e konfliktit të interesave;      - Udhëzuesin mbi plotësimin e dokumenteve zyrtare “Deklaratë e Interesave Private”;                  -  Manualin shpjegues dhe trajnimin mbi rolin e autoriteteve përgjegjëse në parandalimin e kontrollin e konfliktit të interesave. 
Më tej, janë hartuar, miratuar dhe publikuar të gjitha udhëzimet e nevojshme për zbatim të kuadrit ligjor në lidhje me deklarimin dhe kontrollin e pasurive dhe konfliktin e interesave nga Inspektori i Përgjithshëm i ILDKPKI-së. (urdhërat e nxjerra nga Inspektori i Përgjithshëm- shiko më sipër). Këto urdhëra japin udhëzime dhe informacion të detajuar për të gjithë subjektet deklarues duke i njohur me të drejtat dhe përgjegjësitë e tyre, duke filluar që nga shkeljet e tjera në bazë të ligjit dhe deri te e drejta e detyrimi për publikimin e deklaratave të interesave private. 
Në të gjitha rastet, kur institucionet publike, i janë drejtuar zyrtarisht Inspektoratit të Lartë, duke i kërkuar asistencë ligjore, për trajtimin e rasteve të konfliktit të interesave, Inspektorati i është përgjigjur duke organizuar takime të veçanta me zyrtarë të niveleve të ndryshme brenda të njëjtit institucion dhe duke mbajtur ligjërata sqaruese mbi problematikat institucionale apo individuale të ndeshura. 
5 FORCIMI I KAPACITETEVE TË INSPEKTORATIT TË LARTË
Që në fillesat e tij, Inspektorati i Lartë, duke qenë një institucion i ri, të cilit i nevojitej një eksperiencë e konsoliduar, një praktikë pune e unifikuar, eksperienca e vendeve të rajonit apo më gjerë, ka qenë gjithnjë i angazhuar për forcimin e kapaciteteve investiguese, kryesisht të burimeve njerëzore që merren drejtpërdrejtë me hetimin administrativ. 
· Në funksion të ndryshimeve të fundit ligjore, të cilat ndryshuan skemën ligjore të kontrollit të plotë të ushtruar ndaj të zgjedhurve dhe nëpunësve publikë; rritjes së cilësisë së punës, dhe të forcimit të kapaciteteve investiguese, në vitin 2014 u pa e arsyeshme dhe u përshtat dhe struktura organizative e Inspektoratit të Lartë. Inspektorati me organikën dhe strukturën e re të miratuar me Vendim të Kuvendit të RSh-së nr.55/2014, përbëhet tashmë nga një administratë prej 57 punonjësish (nga të cilët 12 inspektorë dhe 12 ndihmës/inspektorë) përkundrejt administratës së mëparshme të përbërë prej 53 punonjësish. Pjesë e strukturës organizative tashmë është dhe Kabineti i Inspektorit të Përgjithshëm, i cili nuk ishte pjesë e strukturës së mëparshme. Dy drejtori kanë njohur ndryshime emërtesash, funksionesh e kompetencash (Drejtoria e Kontrollit paraprak, aritmetik-logjik dhe konfliktit të interesave dhe Drejtoria e financave/ Sektori i Protokoll Arkivit dhe Administrimit të Deklaratave të Pasurive) duke iu përshtatur nevojave konkrete institucionale dhe vizionit të titullarit të ILDKPKI-së. Ndryshimi i strukturës së ILDKPKI-së është bazuar në studimin paraprak të nevojave të brendshme të institucionit, nga i cili u evidentua se rritja e numrit të punonjësve mbështetës të institucionit, të cilët kryejnë disa procese bazë (mbledhjen e deklaratave, skanimit, kontrollin paraprak, etj.) dhe kabinetit (i cili mbështet dhe është në funksion të vizionit të Inspektorit të Përgjithshëm) lehtësonte punën analitike-studimore të inspektorëve dhe ndihmës-inspektorëve të cilët mund të fokusoheshin në një trajtim më të thellë e të kujdesshëm të dosjeve të kontrolleve të plota.
Më tej, buxheti i institucionit nga 2013 në 2014, ka njohur rritje nga 93.000.000 lekë në 106. 824.220 lekë, shumë e cila korrespondon me një rritje prej 15-20%. 
Rritja e buxhetit ndikon në mënyrë të drejtpërdrejtë në punën e institucionit, i cili ka më shumë mjete financiare për të kryer detyrat funksionale. (shiko më poshtë pjesën e buxhetit) 
Inspektorati i Lartë, gjatë eksperiencës së tij, tashmë gati 12 vjeçare, ka qenë jo vetëm pjesëmarrës në aktivitete të ndryshme kombëtare dhe ndërkombëtare, por ka qenë dhe promotor i këtyre aktiviteteve. Forcimi i kapaciteteve të stafit të Inspektoratit të Lartë, ka qenë ndër prioritetet dhe axhendën e aktivitetit institucional. Rrjedhimisht, aktivitetet trajnuese me qëllim forcimin e kapaciteteve investiguese, nuk kanë munguar dhe do të vazhdojnë dhe në të ardhmen. Vlen për tu theksuar, se ndryshimet e fundit ligjore u shoqëruan dhe me një takim trajnues të inspektorëve dhe ndihmës-inspektorëve, organizuar nga ekspertët e TAIEX, në bashkëpunim dhe me mbështetjen e Koordinatorit Kombëtar kundër Korrupsionit, në datat 17-19 Qershor 2014. 
Më tej, në zbatim të Urdhërit të Inspektorit të Përgjithshëm nr. 1550 datë 24.10.2014 “Për trajnimin e nëpunësve civilë në periudhë prove”, u krye cikli i detyrueshëm i trajnimit 5 ditor për 28 nëpunësit civil në periudhë prove të administratës së ILDKPKI-së sipas programit me tema si: njohja e parashikimet kushtetuese në RSH, ligji për nëpunësin civil, konflikti i interesave në administratën publike, procedurat administrative, integrimi evropian etj. Në periudhën 10-14 Nëntor 2014, morën pjesë në trajnim 17 nëpunës të kategorisë së ulët dhe ekzekutive  (specialistë dhe përgjegjës sektori) ndërkohë që në periudhën 17-21 Nëntor 2014, u zhvillua trajnimi me pjesëmarrjen e 11 nëpunësve të nivelit të lartë dhe të mesëm drejtues. 
· Të gjitha këto masa, duke përfshirë ndryshimin dhe përshtatjen e strukturës dhe organikës së institucionit, dhe trajnimin e punonjësve të saj, kanë synuar në rritjen e efikasitetit të punës së ILDKPKI-së dhe zbatimin e rekomandimit të përcaktuar në Rezolutën e Kuvendit të Republikës së Shqipërisë, për vitin 2013, i cili kërkonte nga Inspektorati i Lartë “Të sigurojë dhe të rrisë efikasitetin në punën investigative, kontrolluese dhe konkluduese, duke përshtatur strukturën, sipas dinamikës së funksioneve institucionale, në raport edhe me ndryshimet e fundit ligjore”. Ky rekomandim, në koherencë të plotë me mundësitë financiare dhe njerëzore të institucionit, është realizuar plotësisht nga ILDKPKI-ja.  
6 BASHKËPUNIMI NDËR-INSTITUCIONAL dhe RAJONAL / NDËRKOMBËTAR
6.1 Bashkëpunimi dhe bashkërendimi i brendshëm 

Bashkëpunimi ndër-institucional, për vetë natyrën e punës së Inspektoratit të Lartë, është një element i dallueshëm dhe shumë i rëndësishëm. Për këtë qëllim, rritja e bashkëpunimit është rekomanduar, pothuajse në të gjitha rezolutat e Kuvendit të Republikës së Shqipërisë, për ILDKPKI-në ndër vite. 

Ndërveprimi dhe koordinimi institucional rekomandohet fuqishëm në rezolutën për vitin 2012, ashtu sikuse dhe në atë të vitit 2013 e cila parashikon shprehimisht: “Intensifikim të raporteve institucionale dhe bashkërendim të politikave me institucionet dhe organizmat antikorrupsion, në veçanti me organin e akuzës, për rritjen cilësore të çështjeve të hetimit, shqyrtimit e gjykimit të veprave korruptive dhe konfliktit të interesit, si dhe me organet e auditimit, për rastet e fitimit të pasurive si rrjedhojë e fshehjes së detyrimeve fiskale”. Ky rekomandim është përmbushur me sukses nga Inspektorati i Lartë. 
Ndonëse, i përcaktuar si një detyrim ligjor, pikë së pari, ndërveprimi institucional është kusht parësor i punës së Inspektoratit të Lartë, pasi në çdo kontroll dhe hetim administrativ të kryer, mbledhja dhe përpunimi i të dhënave nga institucionet ligjzbatuese, është objekt i detyrimit institucional, me qëllim që të kemi një hetim të plotë, të gjithanshëm dhe të mbështetur në prova. 
Gjatë vitit 2014, bashkëpunimi i Inspektoratit të Lartë me institucionet publike shqiptare ka qenë në nivele tepër të kënaqshme. Ngërçi institucional, i krijuar nga strukturat drejtuese të këtij institucioni gjatë vitit 2012-2013, u zhbllokua dhe u rivendosën marrëdhëniet institucionale në përputhje me kuadrin ligjor dhe marrëveshjet e bashkëpunimit në fuqi. 
Gjatë vitit 2014 janë nënshkruar 2 marrëveshje të reja bashkëpunimi me Drejtorinë e Përgjithshme të Tatimeve (10.6.2014) dhe Njësinë e Kontrollit të Brendshëm Antikorrupsion, pranë Kryeministrisë (14.10.2014). Tre marrëveshje të tjera janë përgatitur, përkatësisht me Komisionerin për të Drejtën e Informimit dhe Mbrojtjen e të Dhënave Personale, Drejtorinë e Përgjithshme të Doganave dhe Këshillin e Lartë të Drejtësisë (KLD).  
Gjatë vitit 2014, ILDKPKI-ja ka rivendosur marrëdhënie ndër-institucionale, jo vetëm me qëllim shkëmbimin e të dhënave, por dhe për plotësimin e detyrimeve ligjore, siç është rasti me Drejtorinë e Përgjithshme të Parandalimit të Pastrimit të Parave. Bazuar në ligjin nr. 9917, datë 19.5.2008 “Për parandalimin e pastrimit të parave dhe financimit të terrorizmit”. Inspektorati i Lartë ka paraqitur, çdo gjashtë muaj, listën e Personave të Ekspozuar Politikisht (PEP), të cilët janë subjekte deklarues pranë ILDKPKI-së. Lista e PEP-ve, është tashmë, një listë e plotë dhe e përmirësuar që përmbush plotësisht kërkesat e ligjit. Për herë të parë dhe fal një pune disa mujore të punonjësve të IT-së së ILDKPKI-së, regjistri dhe lista e PEP-ve përmban jo vetëm emrat e personave të ekspozuar politikisht, por dhe të personave të lidhur me ta (Bashkëshorti/ ja dhe fëmijët madhorë), në përputhje me kërkesat e parashikuara në ligjin nr. 9917, datë 19.5.2008 “Për parandalimin e pastrimit të parave dhe financimit të terrorizmit” i ndryshuar.
Bashkëpunim i frytshëm ka qenë dhe ai me Ministrinë e Integrimit Evropian, Koordinatorin Kombëtar kundër Korrupsionit dhe Ministrinë e Drejtësisë, duke informuar në mënyrë periodike/mujore arritjet dhe sfidat institucionale të ILDKPKI-së me qëllim përmbushjen e rekomandimeve të Bashkimit Evropian (BE) për Prioritetet 2 “Të sistemit të drejtësisë” dhe 3 “Të luftës kundër korrupsionit” për aderimin e Shqipërisë në BE. 
Ndërveprimi institucional dhe klima e bashkëpunimit, ka qenë një ndër pikat e forta të Inspektoratit të Lartë gjatë vitit 2014 duke synuar dhe zbatimin e rekomandimit të përcaktuar në Rezolutën e Kuvendit të Republikës së Shqipërisë, për vitin 2013, i cili kërkonte nga Inspektorati i Lartë “Zbatim të marrëveshjeve ekzistuese për bashkëpunimin efektiv midis institucioneve dhe në veçanti nënshkrimin e një marrëveshjeje bashkëpunimi të re midis ILDKPKI-së dhe KLD-së (marrëveshja e vetme e lidhur që prej vitit 2004)”. Ky rekomandim, është zbatuar plotësisht nga ana e ILDKPKI-së. Megjithëse, ILDKPKI-ja ka marrë masa për zbatimin e kuadrit ligjor në fuqi, hartimin dhe nënshkrimin e marrëveshjeve të reja të bashkëpunimit apo përditësimin e atyre ekzistuese, marrëveshja me KLD-në, e kërkuar dhe në rezolutën e Kuvendit të Shqipërisë (vitin 2013), nuk është finalizuar. Mosnënshkrimi i saj nuk ka ardhur për mungesë vullneti të Inspektoratit të Lartë, por për shkak të situatës së krijuar në KLD dhe mosfunksionimit korrekt të saj. Inspektorati i Lartë shprehet i gatshëm, që të finalizojë këtë marrëveshje në çdo kohë që KLD-ja shprehet e predispozuar për të ndërmarrë një angazhim të tillë. 
Megjithë punën e kryer dhe bashkëpunimin e frytshëm institucional të sipërpërmendur, vlen të theksohet se ky bashkëpunim është ende i bazuar në shkresa zyrtare. Neni 26 i ligjit nr. 9049, datë 10.4.2003 “Për deklarimin dhe kontrollin…”, i ndryshuar, përcakton detyrimin ligjor që kanë institucionet publike dhe private, bankare, financiare dhe jo financiare për të vënë në dispozicion të Inspektoratit të Lartë të dhënat e kërkuara për subjektet deklarues dhe personat  e lidhur me ta. Kjo procedurë e grumbullimit të informacionit nga institucionet, e cila aktualisht kryhet në formë shkresore, merr një kohë të konsiderueshme për ILDKPKI-në duke u reflektuar dhe në kohëzgjatjen e procesit të kontrollit apo hetimit administrativ të kryer prej saj. Vlen të theksohet se shqetësim të veçantë ka paraqitur këtë vit marrja e të dhënava të përftuara nga sistemi TIMS, (hyrje-daljeve, nga dhe në vend, të zyrtarëve) duke vështirësuar ndjeshëm procesin e një kontrolli të gjithanshëm dhe real të gjendjes financiare dhe jetësore të zyrtarëve funksionarë shtetëror. Për rrjedhojë, “dhënia e aksesit të drejtpërdrejtë dhe të plotë ndaj të gjitha burimeve të të dhënave publike ose private që janë në disponim në institucionet publike dhe private” sikurse parashikohet në rekomandimin e Rezolutës së Kuvendit të Republikës së Shqipërisë, për vitin 2013, do të ishte një ndihmesë e madhe për Inspektoratin e Lartë në përmbushje të misionit të tij. Megjithatë, aksesi i drejtpërdrejtë në bazat e të dhënave të disa institucioneve nuk është mundësuar ende.
6.2 Bashkëpunimi rajonal dhe ndërkombëtar 

Nga aktivitetet dhe takimet rajonale që janë zhvilluar, është konstatuar dhe nga pjesëmarrësit, që sistemi i deklarimit të interesave private në Shqipëri është një nga sistemet më të avancuar dhe gjithëpërfshirës në rajon, me arritje tepër pozitive si në fushën e parandalimit dhe në atë të ndëshkimit të korrupsionit. Gjatë vitit 2014 Inspektorati i Lartë ka kërkuar riaktivizimin e kontakteve me zyrat homologe apo agjencitë antikorrupsion në rajon dhe më gjerë për të parë dhe aplikuar eksperiencat e tyre më të mira në këtë fushë. Takime pune janë kryer me Agjencinë kundër Korrupsionit të Kosovës (21-22 tetor në Tiranë dhe 27-30 nëntor në Prishtinë), Komisionin për Parandalimin e Konfliktit të Interesave të Malit të Zi (6-7 nëntor), Komisionin e Parandalimit të Konfliktit të Interesave në Kroaci (10-11 dhjetor) etj. Bashkëpunim i ngushtë dhe i frytshëm është vendosur dhe me Delegacionin e Bashkimit Evropian në Shqipëri, organizatat ndërkombëtare si Zyra e OSBE-së në Tiranë apo me agjencitë e Sheteteve të Bashkuara të Amerikës, OPDAT, USAID etj. Mbështetja operacionale e partnerëve ndërkombëtarë apo me ekspertë për përmirësimin e kuadrit ligjor dhe institucional ka qenë e vlefshme dhe e mirëpritur nga Inspektorati i Lartë, ndaj i falenderojmë publikisht për ndihmesën e dhënë. 
7 TRANSPARENCA INSTITUCIONALE 
Vendosja e urave të bashkëpunimit me qytetarët, median dhe shoqërinë civile, përveçse ka qenë rekomandim i herë-pas-hershëm i institucioneve publike shqiptare dhe i organizmave ndërkombëtare, ka qenë dhe një politikë e ndjekur nga vetë Inspektorati i Lartë, duke i konsideruar qytetarët, median dhe shoqërinë civile si aleatë të saj në luftën kundër korrupsionit. Një komunikim më i hapur dhe transparencë më e gjerë me publikun rekomandohet fuqishëm në rezolutën e Kuvendit për vitin 2013, e cila parashikon dhe kërkon shprehimisht nga Inspektorati i Lartë “Rritjen e transparencës në punën e bërë nga Inspektorati i Lartë i Deklarimit dhe Kontrollit të Pasurive dhe Konfliktit të Interesave, duke orientuar bërjen publike të deklaratave të aseteve të zyrtarëve me kërkesë dhe jo vetëm”.
Ky rekomandim gjithashtu është zbatuar nga ILDKPKI-ja, e cila ndonëse nuk gëzon të drejtën që të publikojë me iniciativën e saj deklaratat e interesave private të subjekteve deklaruese, vepron dhe ka vepruar bazuar në kërkesën e individëve apo mediave. Me qëllim zbatimin e rekomandimit, ILDPKI-ja ka marrë masat e nevojshme duke hequr tarifën e publikimit të deklaratave prej 200 lekë për deklaratë që çdo kërkues deklarate duhet të paguante dhe duke lejuar publikimin e tyre me kërkesë pa qenë nevoja për kryrjen paraprake të kontrollit artimetik e logjik. Për këtë qëllim është publikuar urdhëri i Inspektorit të Përgjithshëm nr. 997, datë 18.6.2014 “Për publikimin e deklaratave të interesave private”. Për sa më sipër, ILDKPKI-ja e ka përmbushur detyrimin e saj ligjor duke siguruar që të mos ketë vonesa në publikimin e deklaratave të kërkuara nga qytetarët dhe media, dhe duke rritur transparencën institucionale. Gjatë periudhës qershor–dhjetor 2014, ILDKPKI-ja ka publikuar rreth 2100 deklarata me kërkesë, duke e tejkaluar shumën totale prej 900 deklaratash të bëra publike në vitin 2012 e për të mos përmendur vitin 2013, gjatë të cilit kjo praktikë u hoq plotësisht duke hermetizuar institucionin, fshirë komunikimin publik dhe zhdukur transparencën. Duhet theksuar, se pavarësisht fluksit të kërkesave, kryesisht nga media, por dhe nga shoqëria civile, ILDKPKI-ja ka përballuar këtë fluks, duke përgatitur në kohën e duhur, kërkesat e të gjithë palëve kërkuese. Fakti që nuk kemi pasur kontestime apo ankesa nga palët e interesuara, tregon për një punë korrekte dhe serioze. Ndjekja e një politike të hapur institucionale dhe transparente është prioritet i punës sonë dhe angazhimit institucional. 
Megjithatë, duhen shprehur disa shqetësime që kanë lindur në fund të vitit 2014 dhe fillim të vitit 2015. Nëse situata për publikimin e deklaratave, kryer në përputhje me nenin 34 të ligjit nr. 9049, datë 10.4.2003 “Për deklarimin dhe kontrollin e pasurive...”, i ndryshuar, deri në fund të vitit 2014 paraqitej e përballueshme, me futjen në fuqi të ligjit nr. 119/2014 “Për të drejtën e informimit”, institucioni i Inspektoratit të Lartë ndodhet përpara një situate kritike. Në zbatim të këtij ligji, ILDKPKI-së mund t’i duhet të bëjë publike, më kërkesë, për një periudhë tepër të shkurtër kohore (10 - 15 ditore) një sasi të konsiderueshme deklaratash të interesave private. Mospërmbushja e këtij detyrimi passjell dhe përgjegjësi administrative e sanksionuar me masë administrative-gjobë për titullarin dhe koordinatorin e së drejtës së informimit në këtë institucion. Sjellim në vëmendje, se pavarësisht se deklaratat e interesave private janë dokumenta zyrtare, publikimi tyre kyhet në përputhje me ligjin “Për të drejtën e informimit” dhe atë “Për mbrojtjen e të dhënave personale”. Për rrjedhojë, publikimi deklaratave kryhet duke mbrojtur, (redaktuar) të dhënat personale dhe informacionin e konsideruar konfidencial. Për me tepër, gjatë periudhës 12-vjeçare të veprimtarisë së tij, Inspektorati i Lartë ka grumbulluar më shumë se 100 (njëqind) mijë deklarata që e përkthyer në faqe dokumentash zyrtarë mund të arrij një sasi prej një milion faqe, të cilat për tu bërë të publikueshme duhen kontrolluar / redaktuar nga të dhënat personale, në përputhje me legjislacionin në fuqi. Një proces i tillë, ndonëse do të siguronte nivelin më të lartë të transparencës institucionale, është i pamundur të realizohet me burimet njerëzore dhe financiare aktuale si dhe me faktorin kohë të parashikuar në ligjin për të drejtën e informimit. Ftojmë Kuvendin e Republikës së Shqipërisë, të shprehet për këtë çështje të rëndësishme që sipas mendimit tonë kërkon vendosjen në balancë të dy të drejtave thelbësore të sanksionuara në Kushtetutë, të drejtës për informim dhe privatësisë/ mbrojtjes së të dhënave personale.
8 PERFORMANCA FINANCIARE

Inspektorati i Lartë i Deklarimit dhe Kontrollit të Pasurive dhe Konfliktit të Interesave, në realizimin  e buxhetit të shtetit të vitit 2014, është mbështetur në nevojat më të domosdoshme  institucionale, për zbatimin korrekt të detyrimeve që rrjedhin nga zbatimi i ligjit nr. 9049 datë 10.4.2003, “Për deklarimin dhe Kontrollin e Pasurive, të Detyrimeve Financiare të të Zgjedhurve dhe të disa Nëpunësve Publikë”, i ndryshuar dhe ligjit nr. 9367, datë 7.4.2005 “Për Parandalimin e Konfliktit të Interesave në Ushtrimin e Funksioneve Publike”, i ndryshuar si dhe në plotësim të detyrave të përcaktuara në Rezolutën e Kuvendit të Republikës së Shqipërisë, duke paraqitur një realizim të shpenzimeve buxhetore për vitin 2014 si më poshtë:
Inspektoratit të Lartë të Deklarimit dhe Kontrollit  të Pasurive dhe Konfliktit të Interesave, në mbështetje të ligjit nr. 185/2013, datë 28.12.2013 “Për Buxhetin e Shtetit të vitit 2014”, Udhëzimit nr. 3, datë 17.1.2014,“Për buxhetin e shtetit për vitin 2014”, shkresës nr. 19405/206 Prot, datë 21.1.2014 “Dërgohet miratimi i detajimit të buxhetit për vitin 2014”, shkresës nr. 3407/1 Prot, datë 19.03.2014 “Dërgohet miratimi i detajimit të investimeve për vitin 2014”, shkresës nr. 13131/1 Prot, datë 1.10.2014 “Mbi zbatimin e Aktit normativ nr.1, datë 17.9.2014”, shkresës nr. 13131/2 Prot, datë 3.10.2014 “Saktësim emërtimi projekti për investime për vitin 2014”, shkresës nr. 13263/1 Prot, datë 8.10.2014 “Në zbatim të Aktit normativ nr.1, datë 17.9.2014” të Ministrisë së Financave, shkresës nr. 6838/1 Prot, datë 23.9.2014 “Për miratimin e planit të rishikuar të investimeve” të Ministrisë së Zhvillimit Ekonomik, Tregtisë dhe Sipërmarrjes, i është akorduar një fond buxhetor i rishikuar, prej 106 milionë e 824 mijë e 240, lekë  i cili përbëhet nga:

· Fondi i Pagave: 65 milionë lekë  (zëri 600)
· Fondi i kontributeve të Sigurimeve Shoqërore –Shëndetësore: 9 milionë lekë (zëri 601)

· Fondi për Shpenzime Operative: 21,88 milionë lekë (zëri 602)

· Fondi për Investime: 10,2 milionë lekë (zëri 231)

· Fondi për shpërblim pagesë kalimtare (zëri 604)

· Transferime korrente: 470 mijë lekë (zëri 606)

Buxheti i akorduar për programin “Menaxhim, Administrim, Planifikim”, është i mbështetur në Deklaratën e Politikës të hartuar gjatë procesit të PBA 2014-2016, program i cili mbështet me fonde buxhetore realizimin e misionit të ILDKPKI-së.
Nga fondi i përgjithshëm buxhetor, për periudhën e raportuar, Inspektorati i Lartë, ka realizuar vlerën buxhetore në shumën 98,084,542.6 lekë ose 91.82%, të fondit të planifikuar buxhetor si më poshtë: 

Tabela nr.1 

[image: image9.emf]Llog. Ek Pershkrimi

Plan i Buxhetit 

Viti 2014

Plani Buxheti I 

Rishikuar  V. 2014 

Akti Normativ Nr.1

Realizimi i 

Buxhetit V.2014

Realizimi % 

si 12-Mujor

600 Fond Page 65,000,000         65,000,000 59,227,157.5          91.1%

601 Kontrib. Sig. Shoq. & Shëndetësore 9,000,000           9,000,000 8,365,817.5            93.0%

602 Shpenzime operative 25,580,000         21,880,000 19,968,640.6          91.3%

231 Investime  4,000,000           10,200,000 10,000,836.0          98.0%

604 Shperblim pagese kalimtare 274,240 244,965.0               89.3%

606 Transferime per individet & financim transporti 420,000              470,000 277,126.0               59.0%

T o t a l I  104,000,000       106,824,240 98,084,542.6 91.82%


Institucioni i ILDKPKI-së, referuar buxhetit të vitit 2014, ka zbatuar politikat e veta ekonomike, për një menaxhim sa më të mirë dhe me efektivitet të shpenzimeve buxhetore, duke planifikuar shpenzimet e kontraktuara si dhe shpenzimet e tjera, më të domosdoshme, në mbështetje të ligjit nr. 10296 datë 8.7.2010 “Për Menaxhimin dhe Kontrollin Financiar”.
Nga këto:
1. Fondi i përgjithshëm i planifikuar i pagave dhe shpërblimeve, si dhe i sigurimeve 
shoqërore shëndetësore, (600-601) për këtë vit, është realizuar 92%, në zbatim të strukturës organizative të miratuar, me Vendim të Kuvendit të Shqipërisë nr. 55, datë 31.7.2014, ku numri i punonjësve bëhet 57 vetë. 

Ndryshimet ligjore në dy ligjet bazë mbi të cilat funksionon ILDKPKI-ja, të ligjit nr. 9049 “Për deklarimin dhe kontrollin e pasurive, të detyrimeve financiare të të zgjedhurve dhe të disa nëpunësve publikë”, i ndyshuar dhe ligjit nr. 9367 datë 7.4.2005 ”Për Parandalimin e Konfliktit të Interesave në Ushtrimin e Funksioneve Publike”, i ndyshuar, mbi të cilën mbështetet aktiviteti institucional si dhe dinamikës në rritje të realizimit dhe të përmbushjes së detyrimit ligjor për kryerjen e deklarimit të interesave private nga zyrtarët sipas rastit dhe llojit të deklarimit, tashmë përbënin domosdoshmëri për rritje të numrit të punonjësve, kjo dhe për shkak të rritjes mbi 4 herë, të numrit të përgjithshëm të subjekteve që kalojnë në kontroll të plotë. 

Gjatë vitit 2014, numri mesatar i punonjësve është realizuar 53 individë, nga 57 punonjës të miratuar. Mosrealizimi i këtij fondi ka ardhur si rezultat i kryerjes së procedurave të rekrutimit, në zbatim të ligjit nr. 152/2013 “Për nëpunësin Civil”, i ndryshuar, dhe dispozitave ligjore në mbështetje të tij.
2. Fondi për shpenzim investime (zëri 231). Për vitin 2014, Ministria e Financave akordoi
një fond investimi me vlerë prej 4 milionë lekë. Me kerkesë të institucionit për një shtesë në fondin e investimeve duke marrë në konsideratë dhe transferimet e brendshme të kursimeve të realizuara, me Aktin normativ nr. 1, datë 17.9.2014, u miratua fondi i investimeve në vlerë të përgjithshme prej 10.200.000 lekë, i ridetajuar dhe i korrektuar për produktet fillestare, i shoqëruar me një plan investimi për produkte të reja, të analizuara sipas tabelës nr.2.

Ky fond, për vitin 2014, është realizuar në masën 98% të planit vjetor. Vlera e mbetur përbën kursim të fondit buxhetor të investimeve, në saj të ndikimit të faktorëve të tillë si zbatimi me korrektësi i ligjit “Për prokurimin elektronik” etj. Ky fond është kthyer në buxhetin e shtetit.

Inspektorati i Lartë, në këtë drejtim, në zbatim të dispozitave ligjore financiare në fuqi dhe të planifikimit në “Regjistrin e Parashikimeve të Prokurimeve Publike të vitit 2014”, ka realizuar fondet e planifikuara në mbështetje të kontratave të lidhura ndërmjet palëve, për fondet e investimeve të vëna në dispozicion si vijon:

1) Fondi i investimeve me objekt “Blerje pajisjesh kompjuterike dhe elektronike”,  miratuar si produkt nga Ministria e Financave, është prokuruar në vlerën 2.238.600 lekë me t.v.sh, fituar nga firma “Infosoft Sistems” sh.p.k , me procedurën kërkesë për propozim. 

2) Fondi i investimeve me objekt “Blerje raftesh për Arkiv-Protokollin”, është realizuar në  vlerën 588.480 lekë me t.v.sh fituar nga firma “Shelman” sh.p.k me procedurën kërkesë për propozim. 

3) Fondi i investimeve me objekt “Blerje orendi zyre, tavolina, karrige”, i miratuar nga Ministria e Financave si produkt, është prokuruar me procedurën e blerjeve te vogla, në vlerën 113.880 lekë me t.v.sh.

4) Fondi i investimeve me objekt “Blerje pajisje zyre të natyrave të ndryshme”, është prokuruar me procedurën e blerjeve të vogla, në vlerën 245.798 lekë ose 95% e fondit të parashikuar.

5) Fondi i investimeve me objekt “Ngritja e modulit të kontrollit, hetimit dhe parandalimit të konfliktit të interesave dhe shtim funksionalitetesh, mirëmbajtja dhe migrimi i sistemit HIDAA CMS”, i miratuar si produkt nga Ministria e Financave, në kuadër të realizimit të objektivit të përmirësimit të infrastrukturës Teknologji-Informacion, nëpërmjet një platforme zhvillimi software, është prokuruar në vlerën 2.204.000 lekë me t.v.sh. Këto fonde janë përcaktuar në vitin 2014 në shumën 1.916.038 lekë dhe në shumën 287.962 lekë për mirëmbajtje në vitet 2015-2016. Tenderi është fituar nga firma “ARKIT” sh.p.k , me procedurën kërkesë për propozim. Likujdimi është kryer në përputhje me realizimin e specifikimeve teknike në mbështetje të kontratës së lidhur ndërmjet palëve.
6) Fondi i investimeve me objekt “Blerje automjeti”, i miratuar si produkt nga Ministria e Financave, në vlerën 4 milionë lekë, në kuadër të realizimit të objektivit për ofrimin e kushteve cilësore të punës, me qëllim arritjen e standarteve bashkëkohore, është prokuruar dhe realizuar në vlerën 3.984.000 lekë me t.v.sh, fituar nga firma “Albanian Motors” sh.p.k, me procedurën kërkesë për propozim. Likujdimi është kryer në mbështetje të kontratës së lidhur ndërmjet palëve.

7) Fondi i investimeve me objekt “Blerje kompjutera dhe printera”,  miratuar si produkt nga Ministria e Financave në vlerën 1 milionë lekë, është prokuruar dhe realizuar në vlerën 914.040 lekë me t.v.sh, fituar nga firma “Atom” sh.p.k  me procedurën kërkesë për propozim. Likujdimi është kryer në mbështetje të kontratës së lidhur ndërmjet palëve.

Tabela nr.2

Plan i Buxhetit 

Viti 2014

Plani Buxheti I 

Rishikuar  V. 2014 

Akti Normativ Nr.1

Realizimi i 

Buxhetit V.2014

Realizimi % 

si 12-Mujor

231 Pajisje kompjuterike dhe elktronike 2,730,000       2,238,600                 2,238,600               100.0%

231 Rafte per Arkiv-Protokoll 720,000          588,420                    588,480                  100.0%

231 Orendi zyre ( tavolina dhe karrige) 126,000          113,880                    113,880                  100.0%

231 Pajisje zyre te tjera 424,000          259,100                    245,798.0               94.9%

231

“Ngritja e modulit te kontrollit, hetimit dhe 

parandalimit te konfliktit te interesave dhe 

shtim funksionalitetesh, mirembajtja dhe 

migrimi i sistemit HIDDA CMS 2,000,000                 1,916,038.0            95.8%

231 Blerje Kompjuera dhe Printera 1,000,000                 914,040.0               91.4%

231 Blerje Automjet 4,000,000                 3,984,000.0            99.6%

T o t a l I  4,000,000           10,200,000 10,000,836.0 98.05%


3. Fondi për shpenzime në zërin Mallra dhe Shërbime (602), për vitin 2014 u miratua në 
vlerën 25.580.000 lekë. Me qëllim menaxhimin korrekt dhe të analizuar financiar, me kërkesë të institucionit u kërkua pakësim i këtij fondi në vlerën 3.7 milionë lekë dhe rialokim i tyre në fonde investimi. Kjo kërkesë vinte në mbështetje të nevojave imediate të aktivitetit institucional për fonde investimi, e cila u miratua me Aktin normativ  nr. 1. Plani fillestar prej 25.58 milionë lekë, u pakësua dhe u miratua ai në vlerën 21.880.000 lekë. Për periudhën raportuese, ky zë shpenzimi realizohet gjithsej në vlerën 19.968.640,60 lekë ose 91,3% e fondit të planifikuar vjetor, duke respektuar dispozitat ligjore në fuqi .

Për vitin 2014, në realizimin e shpenzimeve operative, Inspektorati i Lartë, është mbështetur në një shpërndarje sa më racionale të kërkesave, në harmonizimin e nevojave të ILDKPKI-së me burimet financiare në dispozicion, në funksion të përmirësimit tërësor të infrastrukturës institucionale, në funksion të rritjes së cilësisë së kontrollit të interesave private, ku janë përcaktuar qartë politikat institucionale, qëllimet dhe objektivat të cilat lidhen me zbatimin e politikave buxhetore përmes përdorimit ekonomik dhe efiçent të burimeve financiare, me qëllim realizimin e  misionit të ILDKPKI-së, në përputhje me politikat prioritare të institucionit dhe të strategjisë kombëtare për zhvillim dhe integrim.

Për vitin 2014, në realizimin e shpenzimeve operative, Inspektorati i Lartë, është mbeshtetur në një shpërndarje sa më racionale të kërkesave, që lidhen me:
1) Realizimin e shpenzimeve të detyrueshme ndaj shtetit, si detyrimet për taksa e tatime, energji elektrike, ujë, shërbime postare, në funksion të një veprimtarie normale institucionale të cilat për periudhën e raportuar janë realizuar në masën 100% të fondit të planifikuar vjetor.
2) Realizimin e shpenzimeve për blerje materialesh e shërbimesh, sipas nevojave konkrete, për krijimin e kushteve të punës e realizimin e aktivitetit normal institucional.

3) Forcimin e kapaciteteve investiguese.

4) Përmirësimin e kushteve të punës.

5) Forcimin e kapaciteteve në burimet njerëzore (pjesëmarrje të bashkëpunimit dhe shkëmbimit të eksperiencave më të mira bashkëkohore).

6) Zhvillimin e mëtejshëm të infrastrukturës teknologji- informacion.
Janë likujduar prokurimet me tender për blerje kancelarie, blerje tonera, shërbim mirëmbajtje automjetesh, shërbim me roje civile, blerje karburante dhe materiale të tjera të printuara, dhe më konkretisht janë realizuar;

1. Shërbimi për “Ruajtjen e sigurimin e godinës së ILDKPKI-së me roje objekti 24 orë” realizuar me procedurën e kërkeses për propozim e fituar nga firma private “Masel Security” sh.p.k  , në vlerën 1.079.496 lekë me t.v.sh ose 73% e fondit limit të parashikuar.

2. Fondi i parashikuar për grup-artikullin “Blerje Karburanti” për automjetet e ILDKPKI-së, është prokuruar  me procedurën e kërkesës për propozim, dhe ështe fituar nga firma private “Kastrati” sh.a në vlerën 1.200.000 lekë me t.v.sh. Likujdimi është kryer në mbështetje të kërkesave të ILDKPKI-së dhe kushteve të kontratës së lidhur ndërmjet palëve, në mbështetje të dispozitave në fuqi. 

3. Fondi i parashikuar për grup - artikullin “Blerje Materiale Kancelarie” për ILDKPKI-në, është prokuruar  me procedurën e kërkesës për propozim, dhe është fituar nga firma private “Infosoft Office” sh.a në vlerën 468.433 lekë me t.v.sh. Likujdimi është kryer në mbështetje të kërkesave të ILDKPKI-së dhe kushteve të kontratës së lidhur ndërmjet palëve, në mbështetje të dispozitave në fuqi. 

4. Fondi i parashikuar për grup artikullin “Blerje bojë printeri, fotokopje & faksi” për ILDKPKI-në, është prokuruar  me procedurën e kërkesës për propozim dhe është fituar nga firma private “Mond Office” sh.p.k  në vlerën 1.243.578 lekë me t.v.sh. Likujdimi është kryer në mbështetje të kërkesave të ILDKPKI-së dhe kushteve të kontratës së lidhur ndërmjet palëve, në mbështetje të dispozitave në fuqi.

5. Shërbime të ndryshme për vitin 2014, janë prokuruar në masën 84.2% të fondit të parashikuar. Gjatë këtij viti shpenzimet në këtë zë janë realizuar në përmbushjen e detyrimeve utilitare si posta, energji, ujë, telefon. Gjithashtu gjatë vitit 2014 janë lidhur kontrata, si: shpenzim për abonimin në shtyp, siguracione të detyrueshme për automjetet, shërbimi i internetit, mirëmbajtja e ndërtesës dhe pajisjeve të zyrave, të cilat institucioni i ILDKPKI-së i ka likujduar në mbështetje të specifikimeve teknike të përcaktuara në kontratat përkatëse.
Duke marrë në konsideratë, një nga objektivat prioritare të paraqitura nga ILDKPKI në planifikimin e kërkesave buxhetore të vitit 2014, pikërisht, “Forcimin e kapaciteteve investiguese për parandalimin e konfliktit të interesave dhe fshehjes së pasurive nëpërmjet realizimit të 1400 Kontrolleve të Plota”, gjatë vitit 2014, referuar politikave të veta ekonomike, për një menaxhim sa më të mirë dhe me efektivitet të shpenzimeve buxhetore, duke planifikuar shpenzimet e kontraktuara si dhe shpenzimet e tjera, më të domosdoshme dhe imediate është mbështetur në një shpërndarje sa më racionale të kërkesave, duke i dhënë prioritet shpenzimeve në drejtim të;

1) Verifikimit dhe hetimit administrativ të interesave private, të zyrtarëve që mbartin detyrimin për deklarim, kudo që ndodhen, si një nga momentet më të rëndësishme të ligjit për deklarimin e pasurive, duke mbështetur aktivitetin e ILDKPKI-së, në të gjitha strategjitë e veta, në zbatim të Kodit të Procedurave Administrative. (nenit 81 “Verifikimi i provës”).

2) Forcimit të mekanizmave investigues për pasuritë e paluajtshme në terren dhe interesave privatë të zyrtarëve brenda dhe jashtë vendit.

3) Rritjes së numrit të hetimeve administrative të iniciuara kryesisht, nga denoncimet e qytetarëve, shoqërisë civile, medias, biznesit etj. 

4) Forcimit të vazhdueshëm të bashkëpunimit të ILDKPKI-së me organet e auditimit dhe strukturat e tjera përgjegjëse për luftën kundër korrupsionit dhe krimit ekonomik.  

4. Realizimi i të ardhurave nga veprimtaria e ILDKPKI 

Për vitin 2014, institucioni i ILDKPKI-së ka përmirësiuar mekanizmat për kontrollin e deklarimit të pasurive dhe në parandalimin e konfliktit të interesave, të cilat kanë dhënë impakte pozitive në aktivitetin institucional. Të ardhurat nga veprimtaria e ILDKPKI, kryesisht nga zbatimi i ligjit nr. 9049 datë 10.4.2003 “Për Deklarimin dhe Kontrollin e Pasurive, të Detyrimeve Financiare të të Zgjedhurve dhe të disa Nëpunësve Publikë”, i ndryshuar dhe ligjin nr. 9367 datë 7.4.2005 “Për Parandalimin e Konfliktit të Interesave në Ushtrimin e Funksioneve Publike”, i ndryshuar, për zyrtarët që nuk kanë zbatuar detyrimet ligjore, për të cilët është vendosur masë administrative “gjobë”, për vitin 2014 është realizuar në vlerën  7.576.000 lekë. 
Shuma totale e arkëtuar e të ardhurave, prej 7.581.700 lekë, në mbështetje të dispozitave në fuqi është derdhur në masën 100% në buxhetin e shtetit.

Për sa më sipër, në mënyrë të përmbledhur paraqiten faktorët e konsideruar si më të rëndësishëm e që kanë ndikuar në realizimin e punës, në drejtim të shpenzimeve të miratuara vjetore për realizimin e qëllimit të objektivave institucionale. Menaxhimi efektiv i fondeve buxhetore të akorduara për ILDKPKI-në duke mundësuar zbatimin efektiv të objektivave institucionale, në funksion të vendimmarrjes të paanshme, transparente në kontrollin e deklarimit të pasurive, legjimitetit të burimeve të krijimit, detyrimeve financiare për të zgjedhurit, nëpunësit publikë, për familjarët dhe personat e lidhur me ta, nëpërmjet parandalimit të konfliktit të interesave të zyrtarit, në ushtrimin e funksioneve publike, si dhe arritjen e standarteve më të mira bashkëkohore.

Për vitin 2015, në vazhdim të kërkesave në rritje, për përmirësimin e mëtejshëm të punës në menaxhimin dhe zbatimin e qëllimeve dhe objektivave ligjore dhe institucionale të përcaktuara, angazhohemi se do të zbatojmë me korrektësi të gjitha detyrimet që rrjedhin nga ligji për deklarimin e pasurive dhe parandalimin e konfliktit të interesave private të zyrtarëve, si dhe legjislacioni financiar në fuqi, nëpërmjet një administrimi korrekt dhe kontrolli të vazhdueshëm. 

9 SITUATA NË SEKTORIN E IT-së
Në fillim të vitit 2014, situata në sektorin e IT-së u gjet pothuajse e degraduar plotësisht dhe jashtë çdo standarti duke filluar që me mjedisin e vendosjes së servera-ve, moskonfigurimin e tyre në RAID, sistemimin e tyre dhe pajisjeve të tjera ndihmëse, zhdukjen e manualeve bazë të përdorimit të sistemit të përpunimit të deklaratave, HIDAA CMS etj. Siguria e rrjetit kompjuterik ishte tërësisht e kompromentuar pasi pajisja CISCO ASA 5510 Firewall, tepër e rëndësishme për sigurinë e sistemit të IT-së së ILDKPKI-së, e blerë që në vitin 2012 me një kosto të konsiderueshme, ishte jashtë funksioni, e pa instaluar duke mundësuar lehtësisht ndërhyrjet nga jashtë tij. 
Situata u normalizua duke instaluar menjëherë pajisjen CISCO ASA 5510 Firewall dhe duke marrë masat e nevojshme për sjelljen në normalitet të këtij sektori përgjegjës për sigurinë e të dhënave të grumbulluara dhe administruara në ILDKPKI. Përmirësimi i sistemit aktual të IT-së (HIDAA CMS) ka përfunduar duke siguruar përditësimin e tij e duke kryqëzuar e përputhur të dhënat e regjistrave bazë të ILDKPKI-së me ato të mbajtuara në regjistrin e gjendjes civile, thesarin e shtetit, QKR, QKL, APP në një masë të kënaqshme. Në këtë mënyrë sigurohet dhe automatizimi i një pjese të kontrollit të pasurive të deklaruara dhe konfliktit (të vazhdueshëm) të interesave të zyrtarëve. Gjatë muajit janar 2015 është kryer dhe faza e testimit të sistemit të përditësuar të IT-së nga inspektorët dhe ndihmës-inspektorët e ILDKPKI-së. Gjatë vitit 2015 do të blihen dhe do të vihen në funksionim dhe 3 servera të rinj të cilët do të mundësojnë mbajtjen e një sasie më të madhe informacioni dhe në mënyrë më të sigurt në bazën e të dhënave të ILDKPKI-së.    

10 PËRMBLEDHJE E ARRITJEVE
Një vit pas zgjedhjes time në pozicionin e Inspektorit të Përgjithshëm, unë së bashku me nëpunësit e Inspekoratit të Lartë kemi punuar me përkushtim duke:

Realizuar inventarizimin e dokumentacionit të Inspektoratit, të deklaratave fizike të çdo subjekti me deklaratat elektronike që ndodheshin në server-at tanë, dhe me dokumentacionin përkatës në çdo dosje. Krahas sistemimit të të gjitha deklaratave, dhe bëhet fjalë për një numër prej 11.000 – 12.000 deklarata të interesave private, rreth 5500 dosjeve të kontrollit të plotë dhe rreth 50.000 fletëve të kontrollit aritmetik e logjik, punë e cila ngjan më së shumti me krijimin nga e para të sektorit të arkiv-protokollit të institucionit, kemi regjistruar dhe administruar edhe 6859 deklarata të reja vetëm në vitin 2014. 
ILDKPKI-ja ka krijuar regjistrin elektronik bazë të konfliktit të interesave dhe modulin e tij të dyshimeve, regjistër që duhej të ishte krijuar që në vitin 2006 dhe që mbahej në format exel. Për rrjedhojë, duke filluar që nga viti 2015, Inspektorati i Lartë mund të kryejë më së miri, në përputhje me ligjin, një prej dy detyrave bazë të saj, evidentimin, parandalimin dhe ndëshkimin e rasteve të konfliktit të vazhdueshëm të interesave. 
Kemi rakorduar plotësisht të dhënat e ndodhura në Regjistrin Themeltar pranë ILDKPKI-së me listën e plotë e të përditësuar të subjekteve që mbartin detyrim për deklarim pranë çdo institucioni, si dhe kemi hartuar një listë të plotë e të përditësuar të Autoriteteve Përgjegjëse. Kemi trajnuar autoritetet përgjegjëse në nivel qëndror dhe vendor, mbi detyrimin e tyre për paraqitjen në kohë të lëvizjeve të punonjësve në institucionet e tyre. Drejtoria përkatëse në ILDKPKI ka kryer dhe kontrollin e autoriteteve përgjegjëse pranë çdo institucioni, me qëllim paraqitjen e listave të përditësuara të subjekteve të cilët mbartin detyrim për deklarim pranë Inspektoratit të Lartë. 
Janë ndërshkuar të gjithë shkelësit e ligjit, duke 15 – 20 fishuar numrin e masave administrative dhe kallëzimeve penale të aplikuara ndër vite. Për rrjedhojë, janë aplikuar 474 masa administrative “gjobë”, dhe depozituar 114 kallëzime penale pranë organit të akuzës duke kërkuar në çdo rast dhe marrjen e masave disiplinore nga institucionet ku zyrtarët shkelës të ligjit kryejnë funksionet publike. 

Kemi rivendosur kontaktet me institucionet brenda dhe jashtë vendit, marrëdhënie të cilat kishin mbetur pezull për më shumë së një vit, ose bashkëpunime ndër-institucionale të cilat ishin refuzuar. 
Kemi rivendosur marrëdhënie transparente me median dhe shoqërinë civile, duke publikuar, në çdo rast, të gjitha deklaratat e interesave private, me kërkesë, rreth 2100 vetëm gjatë vitit 2014; dhe duke siguruar publikun e gjerë për vijimësinë e bashkëpunimit dhe ndjekjen e një politike të hapur institucionale. 
11 PRIORITET PËR VITIN 2015
· Ruajtja dhe forcimi i pavarësisë dhe integritetit institucional, duke qenë kështu garant i paanshmërisë dhe objektivitetit të Inspektoratit të Lartë.  
· Vendosmëri në luftën kundër korrupsionit, në rradhët e administratës publike në konstatimin e rasteve të fshehjes së interesave private, si dhe parandalimin apo ndëshkimin e konfliktit të interesave gjatë ushtrimit të funksionit publik. 

· Vazhdimi i forcimit të bashkëpunimit me institucionet ligjzbatuese, kryesisht me organin e akuzës, ndërveprim në përgatitjen e materialeve që i referohen organit të akuzës në rast të konstatimit të shkeljeve ligjore, si dhe më e rëndësishmja, ndjekjen e tyre në dinamikë. 

· Ndjekja e një politike të hapur, me qytetarët, median dhe shoqërinë civile. Vendosje e urave më të ngushta bashkëpunimi me median investigative. Respektimi mekanizmave informues ligjorë e publikë, duke respektuar ligjin për të drejtën e informimit dhe atë të mbrojtjes së të dhënave personale, për publikimin e deklaratave të interesave private.  
· Hartimi dhe propozimi i disa shtesave dhe ndryshimeve në ligjet bazë të funksionimit të ILDKPKI-së: përkatësisht ligjit nr. 9049, datë 10.4.2003 “Për deklarimin…”, i ndryshuar, dhe ligjin nr. 9367, datë 7.4.2005 “Për parandalimin...”, i ndryshuar, me fokus të veçantë në zbatimin e rekomandimeve të organizmave monitorues të luftës kundër korrupsionit si GRECO i Këshillit të Evropës dhe ekspertëve të BE-së të cilët kanë vlerësuar kuadrin ligjor dhe institucional të ILDKPKI-së. 
· Vazhdimi i përpjekjeve për të bashkëpunuar në mënyrë institucionale dhe për të zgjidhur divergjencat e opinioneve por dhe/ose aplikimit të sanksioneve ndaj institucioneve publike shqiptare, prej të cilave Inspektorati i Lartë kërkon dhe grumbullon të dhëna.
· Përmirësimi i sistemit aktual për plotësimin, administrimin dhe kontrollin e formularëve të deklarimit, me qëllim rritjen e efiçencës dhe cilësisë së punës të Inspektoratit të Lartë, duke shkuar drejt deklarimit online. 
Tashmë procesi konsiderohet i filluar nga ana jonë pasi me mbështetjen financiare të  parashikuar në projektin IPA 2013, i cili pritet të fillojë në vjeshtë të vitit 2015, do të krijohet dhe vihet në funksion sistemi on-line i deklarimit të pasurive i cili do të shoqërohet dhe nga publikimi automatik i deklaratave të interesave private.
· Forcimi i marrëdhënieve bashkëpunuese me partnerët tanë ndërkombëtarë, brenda dhe jashtë vendit, duke synuar të përfitojmë dhe të vemë në jetë praktikat e tyre më të suksesshme. 
Të nderuar zonja dhe zotërinj Deputetë, 
Për sa më sipër, me qëllim përmbushjen e objektivave institucionale në parandalimin dhe luftën kundër korrupsionit, në funksion të ushtrimit të kompetencave në përputhje me Kushtetuën dhe legjislacionit në fuqi, më lejoni t’Ju shpreh vullnetin tim të palëkundur për të vazhduar kryerjen me sukses të detyrës së ngarkuar.
Duke ju falenderuar !

